
Н А Ц Р Т - З А П И С Н И К

Од Шеснаесеттата седница на
Советот на Општина Гази Баба,
одржана на 08.11.2018 година

Седницата започна во 15,15 часот.

Седницата ја отвори и со неа раководеше, Претседателот на Советот на
Општина Гази Баба, Тони Бојковски.

На седницата присуствуваа мнозинство членови на Советот, со што истиот
можеше да расправа и полноправно да одлучува.

Освен членовите на Советот на седницата присуствуваа: Градоначалникот на
Општина Гази Баба и претставници од општинската администрација.

Пополнетиот евидентен лист е доказ за присуството на член на Советот на
седницата во тековниот месец.

**********
По Нацрт - Записникот од Петнаесеттата седница на Советот на Општина

Гази Баба:

Советот го усвои Записникот од Петнаесеттата седница на Советот на
Општина Гази Баба, со 26 гласа ''ЗА''.

ПО ПРЕДЛОЖЕНИОТ ДНЕВЕН РЕД:

Претседател на Совет - Тони Бојковски:

За работата на седницата на Советот го предложи дневниот ред кој е
доставен со решението за свикување на седницата.

Градоначалникот на Општина Гази Баба предложи дополнување на дневниот
ред кое се однесува на опожарени едно или две  семејства од Автокоманда и нивно
времено сместување во период до 2 месеци. Комисијата на општината извши увид и
ја констатираше состојбата.

Претседател на Совет - Тони Бојковски:

Најверојатно треба Советот да донесе одлука за времено сместување.

Член на Совет - Андреа Најденовски (коалиција ''За подобра Македонија''):

Упати процедурална забелешка од аспект на тоа дека има потреба претходно
да се даде кратка пауза за да може стручната служба да ја формулира
предложената точка, и да ја изготви предложената одлука.

Претседател на Совет - Тони Бојковски:

Давам пауза од 10 минути (по сопствена оцена).

По паузата.

Претседател на Совет - Тони Бојковски:

На предлог на Градоначалникот на Општина Гази Баба е предложено
дополнување на дневниот ред со:

4. Предлог - Одлука за одобрување на финансиски средства за надоместок
на трошоци за престој и исхрана на семејства од опожарени домови (по
итна постапка).

Член на Совет - д-р Сашо Кутлешовски (коалиција ''За подобра Македонија''):

Даде краток коментар во однос на предложената точка од аспект на недостаток
на средства во Буџетот на Општина Гази Баба за 2018 година, односно на
соодветното конто нема средства за оваа намена, и побара информација дали
општината би имала евентуален проблем во трезорот на Министерството за
финансии.

Претставник од општинската администрација - Васко Апостоловски:

Во интерес на времето при концепирање на одредбите на Предлог-Одлуката го
цитиравме само Буџетот на Општина Гази Баба за 2018 година а не определена
ставка или потставка за која незнаеме во овој момент дали има или нема средства.
Дополнително, Предлог-Одлуката дава простор да се изнајдат средства за оваа
намена и доколку има потреба и да се дополни одлуката на некоја следна седница.
Во понатамошниот тек на дискусијата ги објасни одредбите од членовите 183, 184,
185 и 186 од Деловникот на Советот на Општина Гази Баба кои се однесуваат на
донесување на Предлог-Одлука по итна постапка.

За работата на седницата со 27 гласа ''ЗА'' (со дополнувањето) беше
усвоен следниот:

Д  Н  Е  В  Е  Н    Р  Е  Д

1. Предлог - Одлука за донесување на Детален урбанистички план за Градска
четврт СИ 03 Блок 03, Општина Гази Баба - Скопје;

2. Предлог - Одлука за донесување на Детален урбанистички план за Градска
четврт ЦС 11 Блок 02, Општина Гази Баба - Скопје; и

3. Предлог - План на програми за развој на Општина Гази Баба - за изградба на
други објекти (капитални расходи) во населено место Автокоманда - монтажен
паркинг кај плоштадот;

4. Предлог - Одлука за одобрување на финансиски средства за надоместок на
трошоци за престој и исхрана на семејства од опожарени домови (по итна
постапка).

ПРВА ТОЧКА: Предлог - Одлука за донесување на Детален урбанистички
план за Градска четврт СИ 03 Блок 03, Општина Гази Баба - Скопје.

Претседателот на комисијата за урбанизам, комунални работи, сообраќај и
заштита на животната средина - Андреа Најденовски, поднесе извештај од
седницата одржана на 08.11.2018 година.

Комисијата предлага Советот да ги донесе (да не ги донесе) следните материјали:

 Предлог - Одлука за донесување на Детален урбанистички план за Градска
четврт СИ 03 Блок 03, Општина Гази Баба - Скопје (да не ја донесе); и

 Предлог - Одлука за донесување на Детален урбанистички план за Градска
четврт ЦС 11 Блок 02, Општина Гази Баба - Скопје.

Претседателот на Советот отвори претрес по точката.

Член на Совет - Александар Трајковски (коалиција ''За подобра Македонија''):

По однос на овој Предлог-ДУП на седницата на комисијата беше отворена
дискусија. Станува збор за постоење на бесправна градба на простор опфатен со
Предлог-ДУП. На барање на комисијата на седницата беше присутен и овластениот
градежен инспектор на Општина Гази Баба кој е присутен и на денешната седница на
советот. На седницата на комисијата, овластениот градежен инспектор на Општина
Гази Баба истакна дека е постапено по пријава, излезено е на лице место и составен
е записник за увид со кој требало градбата на бесправниот објект да запре. Јас
истакнав дека и по изготвување на записникот, со градбата не è запрено и побарав и
после седницата на комисијата, овластениот градежен инспектор да излезе повторно
на лице место и да констатира дека со градбата не è запрено. Овластениот градежен
инспектор ја извести комисијата дека дополнително ќе изврши увид. Би сакал од оваа
говорница овластениот градежен инспектор да го извести советот за констатираното.
И дали е извршен повторен инспекциски надзор на локацијата.

Претставник од општинската администрација - овластен градежен инспектор
на Општина Гази Баба - Милка Петковска:

Ја образложи дискусијата водена на седницата на комисијата, истакна дека се
води постапка на локација која опфаќа земјиште во сопственост на Електроелемент.
На барање на членот на советот - Александар Трајковски кој присуствуваше на
седницата на комисијата, повторно е излезено на терен и постапката ќе се продолжи
во согласност со законските и подзаконските акти. Значи постапката продолжува.
Како надополнување истакна дека инспекцискиот надзор е независна постапка од
постапката за донесување на ДУП. Таа постапка не è во корелација со постапката за
донесување на ДУП. Значи нема пречка за донесување на ДУП предмет на расправа
пред советот.

Член на Совет - Александар Трајковски (коалиција ''За подобра Македонија''):

Благодарност до овластениот градежен инспектор на советувањето и
укажувањето дека постапките на инспекцики надзор и постапката за донесување на
ДУП не се во корелација, но тоа не беше предмет на моето претходно прашање од
оваа говорница, најверојатно така претходно Ве советувале. Почитуван
Градоначалник, на лице место градбата продолжува, кранот постои и покрај тоа што

два пати е излезено на терен и се констатира дека е бесправен објект и повторно е
продолжено со градбата. Веќе требаше градилиштето да се затвори. Јас верувам
дека го познавате законот за градење. Вие веќе требаше да поведете кривична
постапка против оној што бесправно гради. Претходно доставивме прашање и до вас
и до раководителот на секторот за урбанизам и градежно земјиште - Благица
Блажевска, и добивме одговор дека не се води соодветна постапка за издавање на
одобрение за градење пред општината (во понатамошниот тек на дискусијата
детално ги образложи доставените одговори на поставените прашања).
Доставивме барање и до овластениот градежен инспектор, за тоа што се гради на
посочената локација кај Електроелемент и добивме одговор (на 29.10.2018 година)
дека е извршен инспекциски надзор и констатирано е дека се работи за градба од
втора категорија - челична конструкција, на ул.Перо Наков бр.25, КП 1048/1 КО
Маџари, во сопсттвеност на Електроелемент. Градбата е изведена спротивно на
законот за градење односно без побарано и добиено одобрение за градење. Зошто
сеуште се гради ?, дали некој некому дозволил сеуште да се гради?. Зошто и покрај
тоа што се работи за сторено кривично дело ништо не се превзема, а градбата
продолжува. За некој ден може и да се изгради и да се тврди дека истата е
изградена многу порано. Повторно многу јасно прашувам - зошто сеуште се гради?!
Може и да дадеме пауза и да одиме на лице место и ќе видиме дека сеуште се
гради а денес сме 08.11.2018 година. И згора на се не убедувате дека треба да се
донесе Предлог-ДУП предмет на расправа ?!. Бесправниот објект е констатиран на
24.10.2018 година и сеуште се гради.

Градоначалник на Општина Гази Баба - Борис Георгиевски:

Точка на дневен ред е Предлог - Одлука за донесување на Детален
урбанистички план за Градска четврт СИ 03 Блок 03, Општина Гази Баба - Скопје.
Дискусијата се дефокусира. Вие можете да го донесете односно да не го донесете
Предлог-ДУП. Тоа е ваше право. Јас како предлагач го предлагам материјал кој е
предмет на расправа. Како знак на добра волја ќе одговорам на прашањата. Сите
фази на подготовката на ДУП се испочитувани. Согласно ЗПУП има конкретни
рокови кои се испочитувани од моја страна. Одговорот е точно презентирам и пак ќе
повторам дека одобрение за градење не è издадено. Овластениот градежен
инспектор излегол на лице место и ја констатирал состојбата со записник и
постапката е запрена се додека не се произнесе секторот за урбанизам и градежно
земјиште. Ниту јас ниту вие сте инспектори. Имаме овластен градежен инспектор, кој
постапил и ја констатирал состојбата. Но мора да се има впредвид дека предмет на
расправа на оваа седница не è постапката на овластениот градежен инспектор туку
донесување на Предлог-ДУП. Ова е злоупотреба на седницата на советот, мора да
се разграничат работите.

Член на Совет - Александар Трајковски (коалиција ''За подобра Македонија''):

Не се согласувам дека едно со друго не è поврзано. Во опфатот кој е дел од
Предлог-ДУП предмет на расправа имаме констатирано бесправна градба. Меѓутоа
тоа што е поинтересно е што Градоначалникот во претходната дискусија дали
погреши или не, спомна дека согласно записникот на овластениот градежен
инспектор постапката се запира се додека не се донесе акт од секторот за
урбанизам и градежно земјиште. Раководителот на секторот за урбанизам и
градежно земјиште беше јасна кога истакна дека барање за одобрение за градење
нема. Од тие причини барам пауза од 5 минути со поддршка од 5 советници.

Градоначалник на Општина Гази Баба - Борис Георгиевски:

Секој има право да изврши увид во документацијата во просторијата на
овластениот градежен инспектор. Неможе документацијата да се изнесува или да се
дава, тоа е во спротивност со статутот на општината. Одделете ги работите од она
што е точка предмет на расправа и постапката на инспекцискиот надзор.

Член на Совет - Александар Трајковски (коалиција ''За подобра Македонија''):

Барам пауза од 10 минути. Барањето е поткрепено од 5 советници.

Претседател на Совет - Тони Бојковски:

Исполнети се условите во согласност со Деловникот.

Давам пауза од 10 минути

По паузата.

Член на Совет - Александар Трајковски (коалиција ''За подобра Македонија''):

Господине Георгиевски, со УП бр.28-1206 е поднесено барање за издавање на
одобрение за градење. До советот доставивте два одговора, еден на 26.10.2018
година по констатирање на овластениот градежен инспектор дека се работи за
бесправен објект (го цитираше одговорот) не известувате дека не се води постапка
за одобрение за градење. Ова е на 26.10.2018 година, а на 24.10.2018 година
овластениот градежен инспектор констатира дека постапката пред инспекторатот се
запира поради поднесеното барање на одобрение за градење и се додека не се
произнесе секторот за урбанизам и градежно земјиште, постапката нема да
продолжи.

Претставник од општинската администрација - Благица Блажевска:

Барателот има само аплицирано, ниту еден документ не е доставен и ниту
едно дејствие не е превземено. Нема никаква постапка.

Претседател на Совет - Тони Бојковски:

Се дефокусира целава работа, време да се исцрпи дискусијата.

Член на Совет - Александар Трајковски (коалиција ''За подобра Македонија''):

Барање е поднесено, постапката е започната. Вие велевте нема барање а
сега велите дека има барање. Ние мора да ја утврдиме вистината од причина што
тука има наводи за сторен криминал.

Градоначалник на Општина Гази Баба - Борис Георгиевски:

Ве молам да не се дефокусираме по однос на оваа точка. Можеме да имаме и
советнички прашања. Вие советник Трајковски имате потполно право да бидете
известени за секоја постапка и тука нема никаков проблем. Јас сум предлагач на
Предлог-ДУП. Како совет денес е на расправа Предлог-ДУП, како ќе гласате е ваше

право, но јас сум обврзан согласно законот истата да ја предложам, вие можете да ја
проверите постапката во врска со Предлог-ДУП за која е издадена согласност од
МТВ. Мојата заложба е да се произнесете по однос на Предлог-ДУП.

Член на Совет - Александар Трајковски (коалиција ''За подобра Македонија''):

Токму вие не дефокусирате. На тој опфат има бесправен објект и
манипулирате со нас. Што имате договорено со фирмата, ова е и срамно и
противзаконски. Повторно го повикувам раководителот на секторот да се произнесе
точно кога е поднесено а кога е повлечено барањето за издавање на одобрение за
градење, да видиме дали датумите се поклопуваат.

Член на Совет - Милица Бубало (коалиција предводена од СДСМ):

Уште од март 2017 година овој Предлог-ДУП е подготвуван. Почитуван
Претседател на Совет Ве молам да се држиме до точката предмет на расправа.
Согласно член 73 од Деловникот на Советот на Општина Гази Баба - Опомена ќе му
се изрече на членот на Советот кој во своето излагање се оддалечува од
дневниот ред, кој со своето однесување, со земање збор кога претседателот не
му дал збор, со упаѓање во збор, или со слична постапка го нарушува редот на
седницата и одредбите на овој Деловник. Колегата Трајковски излегува од точката
предмет на расправа. И затоа Ве молам да го почитувате Деловникот на Советот на
Општина Гази Баба.

Член на Совет - Александар Трајковски (коалиција ''За подобра Македонија''):

Барам пауза од 10 минути. Барањето е поткрепено од 5 советници.

Претседател на Совет - Тони Бојковски:

Исполнети се условите во согласност со Деловникот.

Давам пауза од 10 минути

По паузата.

Член на Совет - Александар Трајковски (коалиција ''За подобра Македонија''):

Во согласност со член 60 од ЗЛС јас како советник имам право да побарам од
општинската администрација да ми биде издаден определен податок во врска со
Општина Гази Баба. Општинската администрација врши стручни работи и за советот
и за Градоначалникот. Јас податокот што го побарав сеуште не го добив. Пак ќе
повторам - барам податок кога е поднесено а кога е повлечено барањето за
издавање на одобрение за градење, да видиме дали датумите се поклопуваат.

Член на Совет - Андреа Најденовски (коалиција ''За подобра Македонија''):

Веќе предолго се задржавме на оваа точка. Јас незнам зошто е проблем да се
обезбеди информацијата која колегата Трајковски ја бара од секторот за урбанизам
и градежно земјиште.

Претставник од општинската администрација - Благица Блажевска:

На 25.10.2018 година барањето е поднесено (креирано во системот е-
урбанизам) без никаква документација, а на 31.10.2018 година барањето е
повлечено.

Член на Совет - Александар Трајковски (коалиција ''За подобра Македонија''):

На 26.10.2018 година, еден ден после креираното барање за издавање на
одобрение за градење, господине Георгиевски написмено и Вие и раководителот на
секторот за урбанизам и градежно земјиште не известувате дека барање не е
поднесено. Дали знаете дека имате дадено одговор во писмена форма. Зошто не ја
кажавте вистината дека има поднесено барање. Ве молам за објаснување.

Градоначалник на Општина Гази Баба - Борис Георгиевски:

Дали ќе разговараме за точката на дневен ред или за тоа што некому му се
допаѓа. Раководителот на секторот за урбанизам и градежно земјиште објасни дека
аплицирано е но самиот систем од причина што не биле доставени документи ја
отфрла апликацијата. Ве молам претседателе да се држиме до точката на дневниот
ред.

Претседателот на Советот го заклучи претресот по точката и истата ја стави
на гласање.

Советот не ја донесе Предлог - Одлуката за донесување на Детален
урбанистички план за Градска четврт СИ 03 Блок 03, Општина Гази Баба - Скопје, со
13 гласа ''ЗА'' и 14 гласа ''ВОЗДРЖАН''.

Коментар од стручната служба:

Член 39 став (5) од Законот за просторно и урбанистичко планирање
(''Службен весник на РМ'' бр.199/14, 44/15, 193/15, 31/16, 163/16, 64/18 и 168/18)
гласи:

''Советот на општината, општината во Градот Скопје и Градот Скопје може да
го донесе односно да не го донесе предлог планот доколку смета дека истиот не е
изработен согласно законските прописи во кој случај е должен да донесе одлука со
образложение за констатираната неправилност поради која предлог планот не е
донесен.''

Член 39 став (9) од истиот закон гласи:

''Урбанистичкиот план се смета дека е донесен доколку за одлуката за
донесување на урбанистичкиот план гласале најмалку 1/3 од вкупниот број членови
на Советот на општината, општината во градот Скопје односно градот Скопје,а при
тоа нивниот број не е помал од бројот на членовите на Советот на општината,
општината во градот Скопје односно градот Скопје кои гласале против одлуката за
донесување на урбанистичкиот план.''

На ден 12.11.2018 година (понеделник) во 10:32 раководителот на секторот за
правни и општи работи - Насе Ралев, во својство на непосреден раководител, со

електронска порака го извести раководителот на одделението за поддршка на
Советот и работните тела на Советот - Васко Апостоловски, да пристапи кон
изготвување на Одлуката за донесување на Детален урбанистички план за Градска
четврт СИ 03 Блок 03, Општина Гази Баба - Скопје. Постапувајќи по задолжение
сите донесени акти (вклучително и одлуката за донесен ДУП) беа изготвени и
доставени на потпис до Претседателот на Совет на Општина Гази Баба.

Претседателот на Совет на Општина Гази Баба ги потпиша сите донесени
акти со исклучок на Одлуката за донесување на Детален урбанистички план за
Градска четврт СИ 03 Блок 03, Општина Гази Баба - Скопје, од причина што ДУП
согласно спроведеното гласање се смета дека не è донесен и со електронска порака
на 12.11.2018 година (понеделник) во 12:37 часот го задолжи раководителот на
одделението за поддршка на Советот и работните тела на Советот, да подготви
соодветна Одлука за недонесување на Детален урбанистички план за Градска
четврт СИ 03 Блок 03, Општина Гази Баба - Скопје, со образложение за
констатирана неправилност.

Постапувајќи по задолжение, беше изготвена Одлука за недонесување на
Детален урбанистички план за Градска четврт СИ 03 Блок 03, со образложение за
констатирана неправилност, и доставена на потпис до Претседателот на Совет на
Општина Гази Баба.

Претседателот на Совет на Општина Гази Баба на 13.11.2018 година ја
потпиша Одлуката за донесување на Детален урбанистички план за Градска четврт
СИ 03 Блок 03, Општина Гази Баба - Скопје, бр.09-5005/3 од 08.11.2018 година.

ВТОРА ТОЧКА: Предлог - Одлука за донесување на Детален
урбанистички план за Градска четврт ЦС 11 Блок 02, Општина Гази Баба -
Скопје.

Член на Совет - Александар Трајковски (коалиција ''За подобра Македонија''):

Го извести советот дека ја напушта работата на седницата.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за донесување на Детален урбанистички план за
Градска четврт ЦС 11 Блок 02, Општина Гази Баба - Скопје, со 25 гласа ''ЗА''.

ТРЕТА ТОЧКА: Предлог - План на програми за развој на Општина Гази
Баба - за изградба на други објекти (капитални расходи) во населено место
Автокоманда - монтажен паркинг кај плоштадот.

Претседателот на комисијата за локален економски развој - м-р Мартин
Ристов, поднесе извештај од седницата одржана на 08.11.2018 година.

Комисијата предлага Советот да гo донесе следниoт материјал:

 Предлог - План на програми за развој на Општина Гази Баба - за изградба на
други објекти (капитални расходи) во населено место Автокоманда - монтажен
паркинг кај плоштадот.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот го донесе Планот на програми за развој на Општина Гази Баба - за
изградба на други објекти (капитални расходи) во населено место Автокоманда -
монтажен паркинг кај плоштадот, со 26 гласа ''ЗА''.

ЧЕТВРТА ТОЧКА: Предлог - Одлука за одобрување на финансиски
средства за надоместок на трошоци за престој и исхрана на семејства од
опожарени домови (по итна постапка).

Претседател на Совет - Тони Бојковски:

Согласно член 184 од Деловникот на Советот на Општина Гази Баба, отворам
расправа за оправданоста за донесување на Предлог-Одлуката по итна постапка, а
претходно Градоначалникот на Општина Гази Баба ги изнесе причините и
оправданоста за донесување на Предлог-Одлуката по итна постапка.

Претседател на Совет - Тони Бојковски:

Оправданоста и причините за донесување на Предлог - Одлуката по итна
постапка ги стави на гласање.

Советот ја констатираше оправданоста на причините за донесување на
Предлог-Одлуката по итна постапка, со 25 гласа ''ЗА''.

Претседателот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за одобрување на финансиски средства за
надоместок на трошоци за престој и исхрана на семејства од опожарени домови, со
26 гласа ''ЗА''.

Претседател на Совет - Тони Бојковски:

Пред да ја затворам седницата да ја потсетам комисијата за урбанизам,
комунални работи, сообраќај и заштита на животната средина за обврската итно и
без одлагање да постапи по заклучокот донесен на работното тело.

Дневниот ред беше исцрпен, Претседателот на Советот - Тони Бојковски ја
заклучи Шеснаесеттата седница на Советот на Општина Гази Баба, во 17,30 часот.

ПРЕТСЕДАТЕЛ
НА СОВЕТ НА ОПШТИНА ГАЗИ БАБА,

Тони Бојковски


